
IJTIMOIY-IQTISODIY GAZETA СТРОИТЕЛЬ УЗБЕКИСТАНА

№ 78  (631)
2022 йил 23 сентябрь,

жума

Газета 2016 йил 2 августдан 
ҳафтанинг сешанба ва  
жума кунлари чиқади.

uzbunyodkor

t.me/uzbunyodkor

info@uzbunyodkor.uz

ПРЕЗИДЕНТ ТОПШИРИҚЛАРИ ИЖРОДА ВА НАЗОРАТДА

Мамлакатимизга келган хорижий 
туристлар сони жорий йилнинг сентябрь 
ойига қадар 2021 йилга нисбатан  
3 бараварга кўпайди. Йил бошидан буён 
туризм экспорти ҳажми 926 миллион 
доллар бўлди. Меҳмонларнинг саёҳати 
ўртача 4-5 кунгача, сарфлаган маблағи  
305 долларгача кўпайди. Ички сайёҳлар 
сони ўтган йилга нисбатан 3,5 бараварга 
ўсиб, 7,5 миллион нафарни ташкил қилди. 

Бу маълумотлар куни кеча Президентимиз 
Шавкат Мирзиёев раислигида мамлакатимизнинг 
ички ва ташқи туризм салоҳиятини янада ошириш 
чора-тадбирлари юзасидан ўтказилган видеосе-
лектор йиғилишида қайд этилди. Унда юртимизда 
мазкур соҳани ривожлантириш борасидаги ишлар 
таҳлил қилиниб, ҳудудлардаги мавжуд имконият-
лардан қай даражада фойдаланилаётганига эъти-
бор қаратилди. 

Йиғилишда таъкидланганидек, йил бошидан 
буён Самарқандга республикамиз ҳудудлари бўйича 
энг кўп – 2 миллион 300 минг нафар маҳаллий сайёҳ 
келган. Шунингдек, хорижлик туристлар сони ўтган 
йилга нисбатан 3,5 баравар кўпайиб 553 минг нафар-
ни ташкил этган. Жумладан, Россиядан 213 минг, 
Тожикистондан 125 минг, Қозоғистондан 72 минг, 
Туркиядан 17 минг нафар сайёҳ келиб Самарқанд 
гўзаллигидан баҳраманд бўлган.

МАМЛАКАТИМИЗНИНГ ИЧКИ ВА ТАШҚИ 
ТУРИЗМ САЛОҲИЯТИ ЯНАДА ОШАДИ

3-бет

ЎЗБЕКИСТОН ВА ТУРКМАНИСТОН 
ПРЕЗИДЕНТЛАРИ БЎЛАЖАК 

ОЛИЙ ДАРАЖАДАГИ 
УЧРАШУВЛАР КУН ТАРТИБИНИ 

МУҲОКАМА ҚИЛДИЛАР

Суҳбат аввалида давлатимиз раҳбари Туркманистон Президентини таваллуд 
куни билан чин дилдан қутлаб, унга мустаҳкам соғлиқ, бахт-саодат ва катта муваф-
фақиятлар, биродар туркман халқига эса фаровонлик тилади.

Ўзбекистон – Туркманистон дўстлик, яхши қўшничилик, стратегик шериклик му-
носабатларини янада ривожлантириш ва мустаҳкамлашнинг долзарб масалалари 
муҳокама қилинди.

Бўлажак олий даражадаги учрашувларнинг кенг қамровли кун тартибини тайёрлаш-
га алоҳида эътибор қаратилди. Ўзаро савдо ҳажмини янада ошириш, саноат, энергети-
ка, транспорт, қишлоқ хўжалигида кооперацияни чуқурлаштириш, маданий-гуманитар 
алмашинув дастурини кенгайтириш учун мавжуд имкониятлар қайд этилди.

Давлат раҳбарлари минтақавий ҳамкорлик истиқболлари юзасидан ҳам фикр 
алмашдилар. Шанхай ҳамкорлик ташкилоти Самарқанд саммитининг сермаҳсул 
натижалари юксак баҳоланди.

Мулоқот якунида Ўзбекистон Президенти биродар Туркманистон Президенти ва 
халқини яқинлашиб келаётган миллий байрам – Мустақиллик куни билан самимий 
табриклаб, тинчлик-осойишталик, барқарор тараққиёт ва равнақ тилади.

Шавкат Мирзиёев ва Сердар Бердимуҳамедовнинг суҳбати самимий, ишонч ва 
дўстлик руҳида ўтди.

ЎзА.

Ўзбекистон Республикаси Президенти 
Шавкат Мирзиёев 22 сентябрь куни 

Туркманистон Президенти Сердар Бердимуҳамедов 
билан телефон орқали мулоқот қилди.

ТОШКЕНТ ВИЛОЯТИ УЛКАН 
ЎЗГАРИШЛАР АРАФАСИДА

Давлатимиз раҳбари сўзининг ав-
валида вилоят аҳлига чуқур ҳурматини 
билдириб, улар мамлакатимиз иқтисо-
диёти ривожига салмоқли ҳисса қўшиб 
келаётганини таъкидлади.

– Ҳаммангиз тушунасиз, бугунги таҳ-
ликали замонда яшаш, ташқи сиёсатни 
ҳам, ички сиёсатни ҳам барқарор қилиб, 
жонажон Ватанимиз манфаатини таъ-
минлаш, халқимизни рози қилиш осон 
эмас. Бунинг учун ҳар куни изланиб, бор 
имкониятларни тўлиқ ишга солиш ке-
рак. Тошкент қадимий вилоят, табиий 
бойликлари, саноати, еру суви бўйича 
катта вилоят. Мен одамлар билан кўп 
учрашаман, улар ўзгаришларни сеза-
япти, айтаяпти. Лекин бу ҳаракатлар да-
вом этармикан, янада яхши бўлармикан, 
деган савол ҳам бор. Шунинг учун халқ 
билан бирга, маҳаллалардаги муаммо-
ларни ҳал этиш, тадбиркорликни қўл-
лаб-қувватлаш, янги корхоналар ва иш 
ўринларини кўпайтириш керак, – деди 
Шавкат Мирзиёев.

Сессияда ташкилий масала кўрил-
ди. Президент Тошкент вилояти ҳокими 
лавозимига Зойир Мирзаев номзодини 
тавсия этди.

З.Мирзаев 1968 йилда Самарқанд 
вилоятида туғилган. Кўп йиллар молия, 
иқтисодиёт соҳаларида фаолият юритган. 
Самарқанд ва Қашқадарё вилоятларига 
раҳбарлик қилган. Бош вазир ўринбосари 
сифатида мамлакатимизнинг агросано-
ат комплексини бошқарган. У 2021 йил 
 ноябрь ойидан буён Тошкент вилояти ҳо-
кими вазифасини бажариб келмоқда.

Давлатимиз раҳбари номзодни ла-
возимга тасдиқлашдан аввал очиқ 
мулоқот қилиб, унинг режаларини эши-
тишни таклиф этди. Зойир Мирзаев тад-
биркорлик, саноат, қишлоқ хўжалиги ва 
туризмни риволантириш, инфратузил-
мани яхшилаш, аҳолига муносиб турмуш 
шароити яратиш бўйича таклифларини 
маълум қилди.

Президентимиз бу таклифларни маъ-
қуллаб, ташкилий ва молиявий жиҳатла-
ри бўйича мутасаддиларга кўрсатмалар 
берди.

Оилавий тадбиркорлик дастурлари 
учун бу йил қўшимча равишда 200 мил-
лиард сўм, келгуси йил учун яна 850 мил-
лиард сўм йўналтирилиши белгиланди. 
Бу соҳа паст ривожланган Пискент, Бўка, 
Бекобод ва Оққўрғон туманлари учун Тад-
биркорликни қўллаб-қувватлаш жамғар-
масидан бериладиган кафиллик миқдори 
кредитнинг 75 фоизигача оширилди, 2025 
йилгача солиқ имтиёзлари берилди.

Тошкент вилоятининг саноат салоҳия-
ти улкан. Олмалиқ, Чирчиқ, Ангрен, Бек-
обод, Оҳангарон ва Янгийўл шаҳарлари 
йирик саноат марказларига айланмоқда. 
Саноат зоналари инфратузилмасини ри-
вожлантириш учун 250 миллиард сўм, 
чарм-пойабзал ва текстиль лойиҳалари-
га 30 миллион доллар ажратилиши қайд 

этилди. Ангренда фарфор ва керамика 
кластери, Бекобод туманида чегараолди 
савдо зонасини ташкил этиш бўйича топ-
шириқлар берилди.

Ҳудуднинг ер ва сув ресурслари ҳам 
кўп. Лекин маҳсулдорлик шунга яраша 
бўлмаяпти. Аслида ишни тўғри ташкил 
қилиб, мева-сабзавот экспортини 2 ба-
равар ошириш, 120 минг аҳоли бандли-
гини таъминлаш мумкин.

Шу мақсадда 9 минг гектарни 
деҳқон хўжаликларига тарқатиш, тоғол-
ди ерларни ўзлаштириш, мева ва ток 
кўчатхоналари ташкил этиш муҳимлиги 
таъкидланди. Тошкент, Паркент, Янги-
йўл ва Қибрай туманларида ишга ту-
шириладиган логистика марказларига  
50 миллион доллар, чорвачиликни 
ривож лантиришга 30 миллион доллар 
ажратилиши айтилди.

Тошкент вилоятида 1 минг 22 та 
маҳалла бор. Улардаги инфратузилма 
ўрганилганда 840 та маҳаллада ички 
йўллар, 579 тасида ичимлик ва оқова 
сув тармоғи, 589 тасида электр ва газ 
таъминоти, 396 тасида мактаб, боғча ва 
поликлиникани таъмирлаш кераклиги 
аниқланган. Давлатимиз раҳбари бу ма-
салалар аҳоли турмуши сифати, болалар 
камолотида муҳимлигини таъкидлаб, 
мутасаддиларга топшириқлар берди.

Вилоятдаги яна бир салоҳиятли соҳа 
– туризм. Лекин сайёҳларнинг 80 фои-
зи Бўстонлиқ туманига боради. Бошқа 
туманларда шароит ва хизматлар паст 
даражада. Шу боис Паркент, Ангрен ва 
Оҳангароннинг тоғли жойларида туризм 
кластерлари ташкил этиш мумкинлиги 
кўрсатиб ўтилди.

Йиғилишда ижтимоий соҳаларни 
ривожлантириш, аҳолини уй-жой билан 
таъминлаш масалаларига ҳам эътибор 
қаратилди. Нурафшонда университет 
очиш, кўп тармоқли тиббиёт маркази қу-
риш, таълим масканларини таъмирлаш 
вазифалари белгиланди.

Аҳолини уй-жой билан таъминлаш 
учун 100 миллиард сўм субсидия ажра-
тилиши, Зангиота туманида “Янги Ўзбе-
кистон” массиви барпо этилиши айтил-
ди. “Менинг биринчи уйим” янги ипотека 
дастурини жорий этиш таклифи билди-
рилди.

Тақдимотдан сўнг вилоят кенгаши 
депутатлари номзоднинг режаларини 
муҳокама қилиб, ўз фикр-мулоҳазала-
рини билдирди. Тошкент вилояти ҳо-
кимини тайинлаш масаласи овозга қў-
йилди. Унинг натижаларига кўра, Зойир 
 Мирзаев Тошкент вилоятининг ҳокими 
этиб тасдиқланди.

Президентимиз халқ вакиллари юк-
сак ишонч билдирган ҳоким ўз фаолия-
тида адолат, ҳалоллик, фидойилик ва 
масъулиятни намоён этиб, Тошкент ви-
лояти аҳлига астойдил хизмат қилиши 
лозимлигини таъкидлади.

ЎзА.

Нурафшон шаҳрида 22 сентябрь куни халқ депутатлари 
Тошкент вилояти Кенгашининг навбатдан ташқари 

сессияси бўлиб ўтди.
Унда Ўзбекистон Республикаси Президенти  

Шавкат Мирзиёев иштирок этди.

Уй-жой шароитини яхшилашга муҳтож аҳолини қўл-
лаб-қувватлаш, ипотека кредити механизмларидан фой-
даланиш амалиётини янада такомиллаштириш ва кен-
гайтириш мақсадида:

1. Шундай тартиб ўрнатилсинки, унга мувофиқ 2023 
йил 1 январдан бошлаб дастлабки бадалнинг ва ипотека 
кредити бўйича фоизларнинг бир қисмини қоплаш учун 
субсидия берилган фуқароларнинг уй-жойларни сотиб 
олиш, қуриш ёки реконструкция қилиш учун олинган 
ипотека кредитларини ҳамда улар бўйича ҳисобланган 
фоизларни тўлаш учун йўналтирилган иш ҳақи ва бошқа 
даромадлари жисмоний шахслардан олинадиган даро-
мад солиғига тортилмайди.

2. Белгилаб қўйилсинки:
мазкур қарорнинг 1-бандида кўзда тутилган имти-

ёз қарз олувчи ва бирга қарз олувчилар даромадининг 
бир солиқ даврида меҳнатга ҳақ тўлаш энг кам миқдо-
рининг саксон бараваридан ошмаган қисмига татбиқ 
этилади;

2023 йилдан бошлаб ипотека кредити ҳисобига со-
тиб олинган, қурилган ва реконструкция қилинган мол-
мулк унга бўлган ҳуқуқ давлат рўйхатидан ўтказилган 
санадан эътиборан ўттиз олти ой ичида бегоналашти-
рилганда, мазкур қарорнинг 1-бандида назарда тутил-
ган даромадлар белгиланган тартибда солиққа торти-
лади.

3. 2022 йил 1 ноябрдан бошлаб, хусусий пудрат таш-
килотлари томонидан тайёр ҳолда топшириш шартисиз 
қурилган уйлардаги квартираларни (хоналарга бўлин-
ган ва пардоз ишларига тайёр) бирламчи уй-жой бозо-

рида сотиб олиш учун ипотека кредитларини ажратиш-
га ҳамда улар бўйича дастлабки бадалнинг ва ипотека 
кредити бўйича фоизларнинг бир қисмини қоплаш учун 
субсидия тўлашга рухсат берилсин.

4. 2021 йилда янги тартиб асосида ипотека кредит-
лари ажратишнинг мақсадли параметрлари доирасида 
берилган субсидия ажратиш тўғрисидаги хабарномалар-
нинг амал қилиш муддати 2022 йил 31 декабрга қадар 
узайтирилсин.

5. Молия вазирлиги, Иқтисодий тараққиёт ва кам-
бағалликни қисқартириш вазирлигининг халқаро молия 
ташкилотларидан Давлат бюджетини қўллаб-қувватлаш 
учун жалб этилган маблағлар ҳисобидан “Ўзбекистон 
ипотекани қайта молиялаштириш компанияси” АЖга 
(кейинги ўринларда – Компания) тижорат банклари то-
монидан аҳолига берилган ипотека кредитларини қайта 
молиялаштириш учун 3 йил муддатга 12 фоиз ставка-
да ва фоиз тўловларини ҳар 6 ойда тўлаш шарти билан  
300 миллиард сўмгача бюджет ссудасини ажратиш 
тўғрисидаги таклифи маъқуллансин.

Бунда, Компания ресурсларни тижорат банкларига  
1 фоиздан кўп бўлмаган миқдорда маржа қўллаган ҳол-
да жойлаштирсин.

6. Қорақалпоғистон Республикаси Вазирлар Кенга-
ши Раиси ва вилоятлар ҳокимлари йил якунига қадар:

уй-жойларни сотиб олиш ва ипотека кредитларини 
расмийлаштириш жараёнларида фуқароларга қўшимча 
қулайликлар яратиш мақсадида вилоятлар марказлари-
да Тошкент шаҳри тажрибаси асосида ипотека марказ-
ларини ташкил этиш;

ипотека марказларида ҳудудда уй-жой қурилишини 
амалга ошираётган қурилиш-пудрат (девелопер) ташки-
лотларининг сотув офисларини, тижорат банкларининг 
банк бурчаги ва кассаларини ҳамда хусусий нотариал 
идораларни жойлаштириш чораларини кўрсин.

7. Вазирлар Маҳкамаси бир ҳафта муддатда аҳоли-
га уй-жой сотиб олиш ёки якка тартибдаги уй-жойларни 
қуриш ва реконструкция қилиш учун субсидия ажратиш 
жараёнларини рақамлаштириш, шунингдек, ипотека 
кредити ажратиш тартибини соддалаштиришни назарда 
тутувчи қарорни қабул қилсин.

8. Молия вазирлиги ҳамда Иқтисодий тараққиёт ва 
камбағалликни қисқартириш вазирлиги манфаатдор 
вазирлик ва идоралар билан биргаликда икки ой муд-
датда қонунчилик ҳужжатларига ушбу қарордан келиб 
чиқадиган ўзгартириш ва қўшимчалар тўғрисида Ва-
зирлар Маҳкамасига таклифлар киритсин.

9. Мазкур қарорнинг ижросини самарали ташкил қи-
лишга масъул ва шахсий жавобгар этиб молия вазири 
Т. А. Ишметов ҳамда иқтисодий тараққиёт ва камбағал-
ликни қисқартириш вазирининг биринчи ўринбосари  
И. И. Норқулов белгилансин.

Қарор ижроси учун масъул идоралар фаолиятини му-
вофиқлаштириш ва назорат қилиш Бош вазир ўринбоса-
ри Ж. А. Қўчқоров зиммасига юклансин.

Ўзбекистон Республикаси
          Президенти         Ш. МИРЗИЁЕВ
Тошкент шаҳри,
2022 йил 22 сентябрь

ИПОТЕКА КРЕДИТИДАН ФОЙДАЛАНИШДА АҲОЛИГА 
ҚЎШИМЧА ҚУЛАЙЛИКЛАР ЯРАТИШ ЧОРА-ТАДБИРЛАРИ ТЎҒРИСИДА

Вазирликлар, идоралар, Қорақал-
поғистон Республикаси Вазирлар Кен-
гаши, вилоятлар ва Тошкент шаҳар 
ҳокимликлари ҳузуридаги капитал қу-
рилишда буюртмачи хизматлари (ке-
йинги ўринларда – буюртмачи хизмат-
лари) фаолиятини ташкилий жиҳатдан 
такомиллаштириш, қурилишда босқич-
ма-босқич лойиҳа бошқаруви ёндашу-
вига ўтиш, давлат объектлари қурили-
шини бошқаришга хусусий секторни 
кенг жалб қилишга имконият яратиш 
орқали қурилиш сифатини ошириш 
ҳамда қурилиш жараёни иштирокчила-
рининг жавобгарлиги ва масъулиятини 
кучайтириш мақсадида:

1.  Қурилиш вазирлиги, Иқтисодий 
тараққиёт ва камбағалликни қисқарти-
риш вазирлиги, Молия вазирлиги, Қо-
рақалпоғистон Республикаси Вазирлар 
Кенгаши, вилоятлар ва Тошкент шаҳар 
ҳокимликларининг қуйидагилар тўғри-
сидаги таклифлари маъқуллансин:

2023 йил 1 январдан бошлаб 1-ило-

вага мувофиқ Мактабгача таълим 
вазирлиги, Халқ таълими вазирлиги, 
Олий ва ўрта махсус таълим вазирлиги, 
Соғлиқни сақлаш вазирлиги, Маданият 
вазирлиги ҳамда Спортни ривожланти-
риш вазирлиги  ҳузуридаги буюртмачи 
хизматлари ва уларнинг ҳудудий фи-
лиалларини, Уй-жой коммунал хизмат 
кўрсатиш вазирлиги ҳузуридаги буюрт-
мачи  хизматининг ҳудудий филиалла-
рини (кейинги ўринларда – тугатилаёт-
ган буюртмачи хизматлари) тугатиш;

тугатилаётган буюртмачи хизмат-
лари томонидан марказлашган ман-
балар ҳисобидан лойиҳа-қидирув ва 
қурилиш-монтаж ишлари амалга оши-
рилаётган объектларнинг буюртмачиси 
сифатида тегишлича Қорақалпоғистон 
Республикаси Вазирлар Кенгаши, ви-
лоятлар ва Тошкент шаҳар ҳокимли-
клари ҳузуридаги “Ягона буюртмачи 
хизмати” инжиниринг компаниялари-
ни  (кейинги ўринларда – инжиниринг 
компаниялари) белгилаш;

2023 йил 1 январга қадар инжи-
ниринг компанияларининг ташки-
лий-ҳуқуқий шаклини  давлат унитар 
корхонаси шаклига ўзгартириш.

2. Белгилансинки:
инжиниринг компаниялари туга-

тилаётган буюртмачи хизматлари-
нинг ҳуқуқ ва мажбуриятлари бўйича 
ҳуқуқий ворис ҳисобланади;

Уй-жой коммунал хизмат кўрсатиш 
вазирлиги ҳузуридаги “Кўп хонадонли 
уйларни мукаммал ва жорий таъмир-
лаш ҳамда иссиқлик таъминоти объ-
ектлари қурилиши бўйича инжиниринг 
компанияси” давлат унитар корхонаси 
республика ҳудудларида иссиқлик ти-
зими объектларини қуриш ва рекон-
струкция қилиш бўйича буюртмачи ва-
зифасини бажаради.

3. Тугатилаётган буюртмачи хизмат-
лари:

Қорақалпоғистон  Республикаси 
Вазирлар Кенгаши, вилоятлар  ва 
Тошкент шаҳар ҳокимликлари билан 

 бир га лик да объектларнинг пудрат 
шартномасига мувофиқ фойдаланиш-
га топшириш  муддати 2022 йил  этиб 
белгиланган объектлардаги қурилиш 
ишларини  жорий йилнинг  1 декабри-
га қадар тўлиқ якунлаб, фойдаланишга 
топширилишини таъминласин;

жорий йил 1 декабрга қадар объект-
ларнинг пудрат шартномасига мувофиқ 
фойдаланишга топшириш  муддати 
2022 йил 1 декабрдан ўтадиган, жорий 
йилда фойдаланишга топшириш имко-
ни бўлмайдиган ва келгуси йилларга 
ўтувчи объектларнинг  ҳудудий жойла-
шуви бўйича инжиниринг компанияла-
рига топширилишини таъминласин;

объектларни инжиниринг компа-
нияларига топширгунга қадар улар бў-
йича буюртмачи вазифасини бажариб 
борсин, молиялаштиришни амалга 
оширсин, тегишли ҳисоботларни қабул 
қилсин ва топширсин.

ЎЗБЕКИСТОН РЕСПУБЛИКАСИ ПРЕЗИДЕНТИНИНГ ҚАРОРИ

Райҳона ХЎЖАЕВА, 
“O‘zbekiston bunyodkori” мухбири.

Ўзбекистон Республикаси 
Вазирлар Маҳкамасининг тегишли 
топшириғига мувофиқ, Уй-жой 
коммунал хизмат кўрсатиш 
вазирлиги томонидан республика 
иқтисодиёт тармоқлари, ижтимоий 
соҳа объектлари ҳамда кўп 
квартирали уй-жой фондини 
2022/2023 йиллар куз-қиш даврида 
барқарор ишлашга тайёрлаш бўйича 
қарор лойиҳаси ишлаб чиқилди. 
Лойиҳа барча тегишли ташкилотлар – 
40 га яқин вазирлик, идоралар ҳамда 
Қорақалпоғистон Республикаси 
Вазирлар Кенгаши, вилоятлар ва 
Тошкент шаҳар ҳокимликлари 
билан келишилди ҳамда Вазирлар 
Маҳкамасига тасдиқлаш учун 
киритилди. 

Мазкур қарор лойиҳасида иқтисоди-
ёт тармоқлари ва ижтимоий соҳа объ-
ектларини иситиш мавсумига тайёрлаш, 
яъни, мактаб ва мактабгача таълим му-
ассасалари, соғлиқни сақлаш объект-
лари ва бошқа турдаги ижтимоий соҳа 
тармоқларини, кўп квартирали уй-жой 
фондининг муҳандислик коммуникация-
лари, фасад, фрамуга ойналари, том қис-
мини таъмирлаш ҳамда уларни иссиқлик 
энергияси билан таъминлаш, ичимлик ва 
оқова сув таъминоти тизимларини куз-
қиш мавсумига тайёрлаш, ёқилғи-энер-
гетика тармоқларини, жумладан табиий 
ва суюлтирилган газ, электр энергияси 
таъминоти ҳамда кўмир билан таъмин-
лаш ва захирасини яратиш, ушбу тар-
моқларни барқарор фаолият кўрсатиши-
ни ташкил этиш белгиланган. Шунингдек, 
қарорда олис ҳудудлардаги аҳолини иси-
тиш мавсумига тайёрлашга алоҳида эъ-
тибор қаратилди.

Бундан ташқари, қарор лойиҳасида  
1 250 та кўп квартирали уй-жой фондини, 
1  815 километр ичимлик сув тармоқла-
рини, 1 689 та насос ускуналарини, 19 та 
марказий ва маҳаллий қозонхоналар-
ни, 809 та турли маркадаги қозонларни, 
737 км иссиқлик тармоқларини, 88  080 
километр электр узатиш тармоқларини,  
29 135 та трансформатор пунктларини, 149 
километр газ қувурларини тиклаш-таъ-
мирлаш, 299 та газ тақсимлаш пунктлари-
ни, 2 420 та ижтимоий соҳа объектларини 
мукаммал ва жорий таъмирлаш, 314 400 

тонна суюлтирилган газ етказиб бериш,  
1 миллион 700 минг тонна кўмир захира-
сини яратиш, 191 та кўп квартирали уйлар 
атрофида умумфойдаланишдаги ҳожат-
хоналар қуриш ишларини амалга ошири-
лиши режалаштирилган. 

Мазкур қарор 209 та туман шаҳар-
лардаги 7  432 та маҳалла фуқаролар 
йиғинлари ва овулларида истиқомат 
қилувчи аҳоли манфаатларини иситиш 
мавсуми давомида эътиборга олишни 
кўзда тутади. 

– Уй-жой коммунал хизмат кўрсатиш 
вазирлиги томонидан бажариладиган 
йўналишлар бўйича тўхталиб ўтадиган 
бўлсак, бугунги кунда келаётган куз-қиш 
мавсумига тайёргарлик кўриш бораси-
да 639  та уйларнинг 282,0 минг  квадрат 
метр том қисми, 1  491 та уйларнинг ки-
риш йўлаклари, 463 та ертўла қисмидаги 
муҳандислик-коммуникациялари таъмир-
ланди, – деди вазирлик мутахассиси Со-
лижон Қўшоқов. – Шунингдек, 1 198 та те-
мир эшиклар ва кодли қулфлар, 1 493 та 
электр тақсимловчи шитлар, 317 та уй 
ичидаги муҳандислик тармоқлари, 780 та 
уйнинг фасад қисмини таъмирлаш ва 600 
дан ортиқ кўп квартирали уйлар атрофида 
102 та умумфойдаланишдаги ҳожатхона-
лар қуриш ҳамда 1 та маҳаллий қозонхо-
на, 10 та қозон ва 20,4 километр иссиқлик 
тармоқларида мукаммал ва 13 та марка-
зий ва маҳаллий қозонхона, 104 та қозон 
ва 80,5 километр иссиқлик тармоқларида 
жорий таъмирлаш ишлари амалга оши-
рилди. Бундан ташқари, Наманган вилоя-
ти Давлатобод туманидаги РК-1 марказий 
қозонхонаси ишга туширилиб, фойдала-
нишга топширилди. Қозонхона ҳудудида-
ги 7 592 та хонадондан иборат 153 та кўп 
қаватли уйлар иссиқлик энергияси билан 
таъминланди.

Шунингдек, Ўзбекистон Республикаси 
Вазирлар Маҳкамасида қарор лойиҳаси 
бўйича ўтказилган тақдимотда республи-
камизнинг олис ва бориш қийин бўлган 
қишлоқ (овул)ларига етказиб берилади-
ган маҳсулотлар ҳамда ижтимоий соҳа 
объектларини иситиш мавсумига тайёр-
лаш бўйича қўшимча тадбирлар асносида 
Қорақалпоғистон Республикаси ҳамда 
вилоят ҳокимликлари билан биргалик-
да 723 та ижтимоий соҳа объектларини 
иситиш мавсумига тайёрлаш, 1,5 милли-
он тонна ичимлик сувини етказиб бериш 
ҳамда 1 минг 301 километр ички йўллар-
ни таъмирлаш ишлари амалга оширили-
ши белгилаб олинди.

ҚАРОР ВА ИЖРО

Мавсумга тайёргарлик 
қай даражада?

Унда AҚШнинг Беркли шаҳридаги 
Калифорния университети профессори, 
Кореянинг қурилиш ва технология лар 
институти (КИCТ) мутахассислари – про-
фессор Кван Сеоп Янг ва профессор Воо 
Воонтаек, Ўзбекистон Республикаси Фан-

лар Aкадемияси ва “Қишлоққурилиш -
лойиҳа” институти мутахассислари ишти-
рок этишди. 

Семинарда ушбу йўналиш бўйича ке-
йинчалик ҳамкорликда ишлашга кели-
шиб олинди.

ҚУРИЛИШ ВАЗИРЛИГИДА
Баланд қаватли биноларнинг 
зилзилабардошлиги  
бўйича семинар

Қурилишда техник меъёрлаш марказида “Баланд қаватли биноларнинг 
зилзилабардошлик бўйича нормативларини ишлаб чиқиш” мавзусида 
семинар бўлиб ўтди.

Эндиликда ҳар йили 7 млн га яқин 
мавсумий гуллар, 75 мингдан кам бўлма-
ган миқдорда дарахт кўчатлари ва бута-
лар экилиши белгиланмоқда. Шунингдек, 
Бош режада йил якунига қадар ёғингар-
чилик мавсумларида шаҳар ҳудудларида 
сув тўпланиши ва сув тошиши мумкин 
бўлган манзиллар рўйхатини аниқ шакл-
лантириш ва бартараф қилиш чоралари-
ни кўриш назарда тутиляпти. 

Булардан ташқари, Бош режада 2024 
йилга қадар пойтахт яшиллик даража-
сини 30 фоизга етказиш, экология ва 
атроф-муҳитни муҳофаза қилиш бош-
қармаси ва туман ҳокимликларига 
атроф-муҳитга таъсири бўйича I ва II тои-
фага мансуб бўлган корхоналар атмосфе-
ра ҳавосини ифлослантирувчи стационар 

манбаларида самарадорлиги 95 фоиздан 
паст бўлмаган чанг ва газларни тутиб қо-
лувчи қурилмаларни ўрнатилишини назо-
рат қилишни юклатиш, шаҳар ва туман-
лар марказлари кўчаларидаги ирригация 
тармоқларини хатловдан ўтказиб, тар-
моқларни жорий таъмирлаш ва янгилаш 
чораларини кўриш, дарахтларни зарарку-
нанда ҳашаротлардан сақлаб қолиш учун 
чет эллик мутахассисларни жалб этиш 
каби вазифалар назарда тутилмоқда. 

Шунингдек, 2022 – 2024 йилларда 
шаҳардан ўтадиган каналлар (62 км 
қисми) қирғоқ бўйларини ободонлашти-
риш, уларнинг қирғоқларини мустаҳкам-
лаш, кўкаламзорлаштириш ва сайил-
гоҳлар ташкил этиш ҳам белгиланган. 

Ўз мухбиримиз.

Пойтахт яшиллик даражаси 
30 фоизга етказилади

Тошкент шаҳар халқ депутатлари кенгашининг “Тошкент шаҳрини 
кўкаламзорлаштириш бўйича бош режасини тасдиқлаш ҳақида”ги 
қарори қабул қилинди. 2023 – 2027 йилларда Тошкент шаҳрини 
кўкаламзорлаштириш бўйича бош режа тасдиқланди. 

4.  Буюртмачи хизматлари фаолиятини тугатиш 

ишларини мувофиқлаштириш бўйича республика 
ишчи гуруҳи 2-иловага мувофиқ таркибда ташкил 
этилсин ва қуйидагилар унинг асосий вазифалари 
этиб белгилансин:

тугатилаётган буюртмачи хизматлари томони-
дан ўзларига юклатилган мажбуриятлар ва объ-
ектларни топшириш, инжиниринг компаниялари 
томонидан эса қабул қилиб олиш ишларига кўмак-
лашиш;

фойдаланишга топшириш ёки инжиниринг ком-
паниясига ўтказишда муаммолари мавжуд ҳар бир 
объектни жойига чиққан ҳолда ўрганиш ҳамда 
мавжуд камчиликларни бартараф этиш чоралари-
ни кўриш;

манфаатдор вазирлик ва идораларга таълим, 
соғлиқни сақлаш, маданият, коммунал, спорт ва 
бошқа соҳалар учун идоравий қурилиш нормалари-
ни жорий этишда кўмаклашиш;

буюртмачи хизматлари фаолиятини такомил-
лаштириш юзасидан таклифлар ҳамда улар асо-
сида тегишли қонунчилик ҳужжатлари лойиҳалари 
ишлаб чиқилишини таъминлаш;

тугатилаётган буюртмачи хизматларига 
тегиш ли бўлган бино-иншоотлар ва товар-мод-
дий бойликлар уларнинг муассислари ёки инжи-
ниринг компаниялари ихтиёрига ўтказилишини  
таъминлаш.

5.  Белгилаб қўйилсинки,  2023 йил 1 январ-
дан бошлаб ижтимоий ва ишлаб чиқариш инфрату-
зилмасини ривожлантириш дастурлари ва бошқа 
марказлашган манбалар ҳисобидан молиялашти-
риладиган объектлар бўйича:

буюртмачи хизматларининг бизнес-режа-
си уларнинг муассиси (вазирликлар, идоралар, 
 Қорақалпоғистон Республикаси Вазирлар Кенга-
ши, вилоятлар ва Тошкент шаҳар ҳокимликлари) 
томонидан Иқтисодий тараққиёт ва камбағаллик-
ни қисқартириш вазирлиги билан келишилган ҳол-
да тасдиқланади;

буюртмачи хизматлари раҳбарларига иш ҳаж-
мидан келиб чиққан ҳолда ҳамда фаолиятини ях-
шилаш мақсадида ички тузилмани ўзгартиришга 
ҳамда штатлар жадвалини кўриб чиқишга рухсат 
берилади;

заруратга кўра, буюртмачи хизматлари ўз вази-
фаларини сифатли бажариши учун, шу жумладан, 
объектларни лойиҳалаш учун техник шартларни 
мукаммал тайёрлаш мақсадида уларнинг сақлаш 
харажатлари доирасида илмий-таълим муасса-
салари, нодавлат нотижорат ташкилотлар, бошқа 
ташкилотлар, хусусан хорижий компанияларни 
ҳамда юқори малакали ва малакали мутахассис-
ларни жалб қилади;

буюртмачи хизматларининг директори ва ди-
ректор ўринбосарларини лавозимга тайинлаш ва 
лавозимидан озод этиш Иқтисодий тараққиёт ва 
камбағалликни қисқартириш вазирлиги билан ке-
лишилган ҳолда муассиснинг қарори билан амалга 
оширилади;

буюртмачи хизматларининг директори корхона 
фаолияти тўғрисида белгиланган тартибда муас-
сис ҳамда Иқтисодий тараққиёт ва камбағалликни 
қисқартириш вазирлигига ҳисобот беради;

буюртмачи хизматларининг фаолияти Иқтисо-
дий тараққиёт ва камбағалликни қисқартириш ва-
зирлиги томонидан мувофиқлаштирилади.

6.  Иқтисодий тараққиёт ва камбағалликни 
қисқартириш вазирлигининг марказий аппарати 
тузилмасида Бандлик ва меҳнат муносабатлари 
вазирлиги ҳудудий бош бошқармаларининг штат 
бирликларини мақбуллаштириш ҳисобига  14  та 
штат  бирлигидан иборат  Буюртмачи хизматлари 
фаолиятини мувофиқлаштириш ва мониторингини 
юритиш департаменти ташкил этилсин.

Иқтисодий тараққиёт ва камбағалликни 
қисқартириш вазирлиги икки ой муддатда  буюрт-
мачи хизматларининг моддий-техника базасини та-
комиллаштириш, шу жумладан, уларнинг фаолия-
тига замонавий ахборот тизимларини жорий этиш, 
зарур давлат ахборот тизимлари ва ресурсларига 
улаш бўйича чора-тадбирлар дастурини тасдиқлаш 
учун Вазирлар Маҳкамасига киритсин.

Қорақалпоғистон Республикаси Вазирлар Кен-
гаши, вилоятлар ва Тошкент шаҳар ҳокимликлари 
Иқтисодий тараққиёт ва камбағалликни қисқар-
тириш вазирлиги ҳамда Қурилиш вазирлиги билан 
биргаликда:

а) икки ой муддатда:
инжиниринг компанияларига малакали хори-

жий мутахассисларни жалб қилиш чораларини кўр-
син;

лойиҳа ҳужжатлари ва қурилиш ишлари сифа-
тини ошириш ҳамда замонавий лойиҳа бошқаруви 
тизимини яратиш мақсадида инжиниринг компа-
нияларининг штат жадвалига “лойиҳа бошқаруви 
бўйича мутахассис”, “лойиҳа архитектори”, “лойиҳа 
муҳандиси” лавозимларини киритсин;

инжиниринг компанияларини қурилиш жараё-
нини бошқариш, иш ҳажми ҳисобини юритиш, хара-
жатларни назорат қилиш, лойиҳалаш ва қурилиш 
ишларини мувофиқлаштириш, қурилиш ҳужжатла-
ри билан ишлашга мўлжалланган махсус дастурий 
таъминот ва сервер ускуналари билан таъминласин;

б)  доимий равишда инжиниринг компанияла-
ри ходимларининг малакасини ошириб борсин ва 
уларнинг амалий стажировкаларини тизимли йўл-
га қўйсин.

7.  Иқтисодий тараққиёт ва камбағалликни 
қисқартириш вазирлиги, Қурилиш вазирлиги ва 
Молия вазирлиги 2022 йил 1 декабрга қадар Капи-
тал қурилиш соҳасида буюртмачи хизмати тўғри-
сидаги низомнинг янги таҳририни тасдиқлаш учун 
Вазирлар Маҳкамасига киритсин. Бунда, қуйидаги-
лар назарда тутилсин:

қурилишда буюртмачи хизмати учун тўланади-
ган ҳақ миқдорларини лойиҳани бошқариш ва тех-

ник назоратни амалга ошириш харажатлари бўйича 
нормативларни алоҳида-алоҳида ҳисоблаган ҳол-
да тасдиқлаш;

буюртмачи хизмати тузилмасини объектлар 
сони, ҳажми ва қийматига қараб унинг директори 
томонидан белгилаш.

Белгилансинки, лойиҳа (объект)нинг қиймати 
ёки капитал қўйилмалар лимитларини мақбул-
лаштиришда  буюртмачи хизматига тўланадиган 
хизмат ҳақини камайтириш тақиқланади.

Иқтисодий тараққиёт ва камбағалликни қисқар-
тириш вазирлиги Қурилиш вазирлиги билан бирга-
ликда икки ой муддатда хорижий мутахассисларни 
жалб этган ҳолда буюртмачи хизматлари ходимла-
ри фаолиятининг самарадорлик кўрсаткичларини 
белгилаш бўйича низомни ишлаб чиқиб, Вазирлар 
Маҳкамасига киритсин.

8.  Ҳар бир ҳудудда  ижтимоий ва ишлаб чиқа-
риш инфратузилмасини ривожлантириш дастур-
лари, консолидациялашган бюджет маблағлари 
ва бошқа марказлашган манбалар ҳисобидан мо-
лиялаштириладиган, қиймати 10 миллиард сўмдан 
юқори бўлган, қурилиш ва  (ёки) реконструкция 
қилиш ишлари  2023 йил 1 январдан  бошланади-
ган камида 10  та объектда лойиҳа ҳужжатларини 
ишлаб чиқишда консалтинг хизматлари, лойиҳа 
бошқаруви хизматлари ҳамда техник назорат хиз-
матларини кўрсатиш давлат харидлари тўғрисида-
ги қонунчиликка мувофиқ танлаб олинадиган тад-
биркорлик субъектлари, шу жумладан, хорижий 
ташкилотлар томонидан амалга оширилиши тарти-
би жорий қилинсин.

Иқтисодий тараққиёт ва камбағалликни 
қисқартириш вазирлиги Қурилиш вазирлиги билан 
биргаликда икки ой муддатда қиймати 10 милли-
ард  сўмдан юқори бўлган объектларни қуриш ва 
реконструкция қилишда аутсорсинг асосида  тад-
биркорлик субъектларини жалб қилиш бўйича 
вақтинчалик низомни тасдиқласин.

Қурилиш вазирлиги:
2023 йил 1 апрелга қадар  “Шаффоф қурилиш” 

миллий ахборот тизимида техник назорат ишлари-
ни амалга оширувчи тадбиркорлик субъектлари-
ни баҳолаш платформасини жорий қилсин. Бунда, 
рейтинг платформаси учун лойиҳалардаги мақбул-
лаштириш, қурилиш муддатини қисқартириш, си-
фатини ошириш, хавфсизлигини таъминлаш мезон-
лари асос қилиб олинсин;

тадбиркорлик субъектлари томонидан амалга 
оширилаётган техник назорат ишларининг сама-
радорлигини назорат қилсин ва уларни такомил-
лаштириш бўйича таклифларни доимий равишда 
Вазирлар Маҳкамасига киритиб борсин.

9. Шундай тартиб ўрнатилсинки, унга мувофиқ:
а) 2023 йил 1 январдан бошлаб:
буюртмачи хизматлари техник топшириқлар 

ҳамда унга қўйиладиган функционал ва эксплуата-
ция талабларини  идоравий қурилиш нормаларига 
асосан ишлаб чиқади  ва эксплуатация қилувчи 
ташкилотлар билан келишади;

буюртмачи хизматларига техник топшириқ, 
эскиз лойиҳаси, унга қўйиладиган функционал ва 
эксплуатация талабларини ишлаб чиқишни аут-
сорсинг шартномалари асосида  тадбиркорлик 
субъект ларини жалб қилган ҳолда амалга ошириш 
ваколати берилади;

буюртмачи хизматлари томонидан лойиҳа таш-
килотини танлаш учун харид қилиш ҳужжатлари-
га  қурилиш объектининг эскиз лойиҳаси  ҳамда 
унга қўйиладиган минимал функционал ва эксплуа-
тация талаблари киритилиши шарт;

б)  2023 йил 1 январдан бошлаб  оммавий аҳа-
миятга эга  ноёб ва алоҳида муҳим объектлар-
нинг  эскиз лойиҳасини ишлаб чиқиш  учун  буюрт-
мачи хизмати томонидан  архитектура танловини 
ўтказиш бўйича мажбурий тартиб белгиланади.

Қурилиш вазирлиги ҳамда Иқтисодий тараққи-
ёт ва камбағалликни қисқартириш вазирлиги ман-
фаатдор ташкилотлар билан биргаликда икки ой 
муддатда оммавий аҳамиятга эга ноёб ва алоҳида 
муҳим объектлар учун буюртмачи хизмати томо-
нидан архитектура танловини ўтказиш тартиби-
ни  тасдиқлаш учун Вазирлар Маҳкамасига кирит-
син. Бунда, архитектура танловининг ҳакамлар 
ҳайъатини шакллантириш тартиби, иштирокчи-
ларни баҳолаш мезонлари, мукофот жамғармаси, 
танловни ўтказиш муддатлари ва танловни ёритиш 
тартиби назарда тутилсин;

в)  2023 йил 1 мартдан бошлаб  марказлашган 
манбалар ҳисобидан молиялаштириладиган объ-
ектларнинг смета қийматини аниқлаш Давлат ста-
тистика қўмитаси, Давлат солиқ қўмитаси ҳамда 
бошқа вазирлик ва идораларнинг  маълумотлар 
базаларини интеграция қилган ҳолда,  Қурилиш 
вазирлиги томонидан жорий этиладиган “Қурилиш 
ресурслари миллий классификатори”  электрон 
платформаси асосида амалга оширилади.

10.  Мактабгача таълим вазирлиги, Халқ таъ-
лими вазирлиги, Олий  ва ўрта махсус таълим ва-
зирлиги, Соғлиқни сақлаш вазирлиги, Маданият 
вазирлиги, Уй-жой коммунал хизмат кўрсатиш ва-
зирлиги ва Спортни ривожлантириш вазирлиги:

бино ва иншоотларга қўйиладиган минимал 
функционал ва эксплуатация талабларини, шу жум-
ладан, замонавий ресурс тежовчи технологияларни 
жорий этиш ва ушбу объектлардан фойдаланиш ха-
ражатларини оптималлаштиришга доир талаблар-
ни, идоравий қурилиш нормаларини Қурилиш ва-
зирлиги билан келишган ҳолда тасдиқлаб борсин;

объектларни фойдаланишга қабул қилиш жа-
раёнида уларнинг идоравий қурилиш нормаларига 
мувофиқлигини назорат қилсин.

Мазкур бандда кўрсатилган вазирликларга ин-
жиниринг компаниялари, лойиҳачи ва пудратчи 
ташкилотларнинг молия-хўжалик фаолиятига ара-
лашмаган ҳолда, тасарруфидаги объектларда олиб 
борилаётган лойиҳа-қидирув ва қурилиш-монтаж 
ишлари бўйича ўрганиш ўтказиб, инжиниринг ком-
панияларига идоравий қурилиш нормаларига 

асосланган таклиф ва мулоҳазаларни билдириш 
ҳуқуқи берилсин.

11.  Қурилиш вазирлиги ҳузуридаги Қурилишда 
техник меъёрлаш маркази ва Қурилишда стандарт-
лаштириш республика маркази негизида давлат 
муассасаси шаклида  Қурилишда техник меъёр-
лаш ва стандартлаштириш илмий-тадқиқот инсти-
тути (кейинги ўринларда – Институт) ташкил этил-
син.

Қурилиш вазирлиги икки ой муддатда:
Институт фаолиятини ташкил этиш билан боғ-

лиқ зарур чора-тадбирларни амалга оширсин;
Институтга малакали раҳбар ҳамда маҳаллий 

ва хорижий мутахассисларни жалб қилсин;
тугатилаётган Қурилишда техник меъёрлаш 

марказининг Давлат бюджети ҳисобидан молия-
лаштириладиган штат бирликларини Қурилиш ва-
зирлигининг марказий аппаратига ўтказсин ҳамда 
вазирликнинг таркибий тузилмасини такомил-
лаштирсин.

12. 2023 йил 1 январдан бошлаб қуйидаги ама-
лиётлар “Шаффоф қурилиш” миллий ахборот тизи-
ми орқали амалга оширилади:

инвестиция ҳамда ижтимоий ва ишлаб чиқариш 
инфратузилмасини ривожлантириш дастурларига 
киритиладиган объектларнинг манзилли рўйхати-
ни ҳар бир лойиҳага идентификация рақами бериш 
орқали электрон тарзда шакллантириш ва тас-
диқлаш (давлат сирини ташкил этувчи махфийлик 
даражасига эга объектлар бундан мустасно);

қурилиш жараёнида йўл қўйилган қоидабузар-
ликларни бартараф этиш юзасидан муаллифлик ва 
техник назорат бўйича мутахассислар томонидан 
пудрат ташкилотига кўрсатма бериш ҳамда унинг 
ижроси юзасидан назорат ўрнатиш.

13. Молия вазирлиги:
тугатилаётган буюртмачи хизматларининг 2022 

йил учун харажатлар сметасини белгиланган тар-
тибда қайта рўйхатга олсин. Бунда ишдан бўшаёт-
ган ходимлар учун компенсация тўловлари назар-
да тутилсин;

Иқтисодий тараққиёт ва камбағалликни 
қисқартириш вазирлиги билан биргаликда  бир ой 
муддатда  инжиниринг компаниялари буюртмачи-
лигида амалга оширилаётган қурилиш жараёнини 
молиялаштиришни режалаштириш ва пуд ратчи 
ташкилотлар олдидаги мавжуд кредитор қарз-
дорликни сўндириш тизимини такомиллашти-
риш бў йича Вазирлар Маҳкамасига таклифлар  
киритсин.

Бандлик ва меҳнат муносабатлари вазирлиги 
манфаатдор вазирлик ва идоралар билан бирга-
ликда мақбуллаштириш натижасида ишдан бўшай-
диган ходимларни белгиланган тартибда ишга жой-
лаштириш чораларини кўрсин.

14. Буюртмачи хизматлари фаолиятини тугатиш 
ишларини мувофиқлаштириш бўйича республика 
ишчи гуруҳи:

уч ой муддатда вазирлик ва идоралар ҳузурида 
ташкил этилган буюртмачи хизматларини босқич-
ма-босқич тугатиш бўйича Вазирлар Маҳкамасига 
таклифлар киритсин;

2022 йил 1 декабрга қадар Давлат активларини 
бошқариш агентлиги билан биргаликда тугатилаёт-
ган буюртмачи хизматларига тегишли бино  ва ин-
шоотлар, товар-моддий бойликларни белгиланган 
тартибда хатловдан ўтказсин ҳамда мазкур мулк-
лардан самарали фойдаланиш бўйича Вазирлар 
Маҳкамасига таклифлар киритсин.

15. Қурилиш вазирлиги:
а) Олий ва ўрта махсус таълим вазирлиги ҳамда 

Иқтисодий тараққиёт ва камбағалликни қисқарти-
риш вазирлиги билан биргаликда:

жорий йил якунига  қадар Тошкент архитекту-
ра-қурилиш институти, Самарқанд давлат архи-
тектура-қурилиш институти ва бошқа олий таълим 
муассасаларини жалб қилган ҳолда қурилиш соҳа-
сида лойиҳаларни бошқариш ва техник назоратни 
амалга ошириш бўйича ривожланган давлатлар-
даги таълим стандартлари ва дастурларига асо-
сан лойиҳаларни бошқарувчи ва техник назорат 
бўйича мутахассисларнинг малакасини оширишга 
оид ўқув дастурларининг қайта кўриб чиқилишини 
таъминласин;

техник назорат бўйича мутахассисларни қайта 
тайёрлаш ва уларнинг малакасини ошириш бўйича 
ўқув-амалиёт жараёнини самарали ташкил этиб, 
буюртмачи хизмати мутахассисларининг малака-
сини доимий тарзда ошириб бориш тизимини жо-
рий этсин;

б) 2023 йил 1 июлга қадар фуқаролар учун гео-
локацияси кўрсатилган ҳолда, қурилиш ишларини 
олиб бориш учун берилган барча рухсат этиш ху-
сусиятига эга ҳужжатлар, шу жумладан, қурилиш 
назоратини олиб боришда чиқарилган хулосалар 
билан танишиш имконини берувчи очиқ электрон 
тизим яратсин;

в)  Иқтисодий тараққиёт ва камбағалликни 
қисқартириш вазирлиги  ҳамда бошқа манфаат-
дор вазирлик ва идоралар билан биргаликда икки 
ой муддатда қонунчилик ҳужжатларига мазкур қа-
рордан келиб чиқадиган ўзгартириш ва қўшимча-
лар тўғрисида Вазирлар Маҳкамасига таклифлар 
киритсин.

16.  Мазкур қарор ижросини самарали ташкил 
қилишга масъул ва шахсий жавобгар этиб қурилиш 
вазири Б. И. Закиров ҳамда иқтисодий тараққиёт 
ва камбағалликни қисқартириш вазирининг ўрин-
босари А. М. Бобоев белгилансин.

Қарор ижросини муҳокама қилиб бориш, ижро 
учун масъул идоралар фаолиятини мувофиқлашти-
риш ва назорат қилиш Ўзбекистон Республикаси 
Бош вазирининг ўринбосарлари А. Ж. Раматов  ва 
Ж. А. Қўчқоров зиммасига юклансин.

 
Ўзбекистон Республикаси
             Президенти                     Ш. МИРЗИЁЕВ
Тошкент шаҳри,
2022 йил 22 сентябрь

1-бет

– Бугунги кунда вилоятимизда 
13562 ўринли 488 та жойлаштириш 
воситаси, жумладан, 151 та меҳмонхо-
на, 293 та меҳмон уйи мавжуд, – деди 
Самарқанд вилояти ҳокими ўринбоса-
ри – туризм ва маданий мерос бошқар-
маси бошлиғи Рустам Қобилов ЎзА 
мухбири Ғолиб Ҳасановга. – Жорий йил 
бошидан буён 32 та, биргина сентябрь 
ойида 2899 ўринли 13 та меҳмонхона 
фойдаланишга топширилди. Йил яку-
нига қадар 840 ўринли яна 7 та меҳ-
монхона ишга туширилади. Туристик 
фирмаларимиз сони 192 та етди. Улар 
сайёҳларга замонавий хизмат кўрса-
тиш имкониятига эга 144 та туристик 
автобус ва 136 та микроавтобусга эга. 

Самарқандга келадиган сайёҳлар 
асосан, бир неча асрлик тарихий оби-
даларимиз билан бирга, халқимизнинг 
бой миллий мероси, анъана ва қадри-
ятлари билан танишиш, юртимизнинг 
бетакрор табиати ва ўзига хос таом-
ларидан баҳраманд бўлишни истайди. 
Шунинг учун кейинги йилларда сай-
ёҳларга ана шундай имкониятларни 
яратиш мақсадида вилоятда туризм 
қишлоқлари ташкил этилди. Жумла-
дан, айни пайтда Самарқанд туманида 

Конигил, Ургутда Терсак, Нурободда Оқ-
сой, Пайариқда Чоштепа, Каттақўрғон-
да Андоқсой маҳаллалари туризм қиш-
лоқларига айлантирилди. Самарқанд 
шаҳридаги Орзу Маҳмудов кўчасида 
гастрономик, Ислом Каримов кўчаси 
сувенирлар савдоси ва шоппинг, Али-
шер Навоий кўчаси маданият ва музей-
лар кўчаси мақомини олди. Вилоятдаги 
музейлар сони 13 тага етди. 

ШҲТ саммити арафасида Са-
марқанд шаҳрида “Халқлар дўстлиги 
музейи” ва “Ипак йўли музейи” ишга 
тушди. Яна 3 та музей ташкил этиш 
бўйича ишлар давом этмоқда. Давла-

тимиз раҳбари ташаббуси билан Са-
марқандда “Буюк ипак йўли” халқаро 
туризм маркази барпо этилиши вило-
ятнинг сайёҳлик салоҳиятини бир неча 
баробар оширди. Ўтган ҳафта у ерда 
Шанхай ҳамкорлик ташкилотининг нав-
батдаги саммити юқори савияда ўтди. 
Бу кўп тармоқли марказ таркибида 8 та 
замонавий меҳмонхона, Конгресс мар-
кази, “Боқий шаҳар” мажмуаси, амфи-
театр ва бошқа кўплаб иншоотлар бор. 
Марказ йилига 2 миллион туристга хиз-
мат кўрсатиш имкониятига эга. Мазкур 
марказдан Конигил қишлоғигача ва ун-
дан Регистонгача 8,4 километр масофа 
янги туристик йўналиш пайдо бўлди. 
Ушбу йўналишда 7 та тарихий-мада-
ний мерос объекти, 205 та савдо, 36 та 
овқатланиш ва хизмат кўрсатиш нуқта-
лари бор. 

– Кеча давлатимиз раҳбари мамла-
катимизнинг янги туризм дарвозаси ва 
Янги Ўзбекистоннинг “ташриф қоғози”-
га айланадиган бу мажмуага сайёҳлар-
ни жалб этиш, элчихоналар ва хорижий 
компаниялар билан ҳамкорликда “Са-
марқанд – Янги Ўзбекистоннинг туризм 
дарвозаси” брендини тарғиб қилиш 
бўйича кўрсатмалар берди, – дея сўзи-
да давом этади Р.Қобилов. – Шунинг-
дек, янгиланган Самарқанд халқаро 
аэропорти имкониятларидан самара-
ли фойдаланиш, халқаро қатновларни 
кўпайтириш вазифаси қўйилди. Айни 
пайтда мазкур аэропорт орқали ҳар 
ҳафта Москвага 15 та, Истанбулга 6 та, 
Краснодарга 5 та, Сочи ва Олма-Отага 
4 тадан, Дубайга 2 та ва бошқа авиа-

қатновлар амалга оширилмоқда. Шу 
кунларда Дубайга қатнов яна биттага 
оширилиши ҳамда Бокуга ҳам парвоз-
лар йўлга қўйилиши кутилмоқда.

Президентимиз хорижий авиаком-
паниялар билан келишувга эришиб, 
Самарқандга Европа, Осиё, Америка, 
Араб давлатлари ҳамда қўшни мамла-
катлардан кунига камида 10 та халқаро 
рейсни йўлга қўйиш зарурлигини таъ-
кидлади. Шунингдек, водий вилоятла-
ри, Нукус, Урганч ва Термиздан ҳам ҳар 
куни камида 1 та авиақатнов амалга 
оширилиши бўйича топшириқ берил-
ди. Шу ва бошқа вазифалар асосида 
“Самарқанд – Янги Ўзбекистоннинг 
туризм дарвозаси” тарғибот кампания-
сини ўтказиш белгиланди. Бу борада 
ишлар бошланди.

Йиғилишда Вазирлар Маҳкамаси-
га Самарқандда бир йиллик халқаро 
учрашувлар ва анжуманларни ўтка-
зиш дастурини тасдиқлаш топшириғи 
берилди. Йил якунигача ҳам янги ту-
ристик марказда бир қатор халқаро 
анжуман ва форумлар, мусобақалар 
ўтказиш кўзда тутилган. Жумладан, 
27 сентябрь – Халқаро туризм куни 
муносабати билан форум, 8-9 октябрь 
кунлари триатлон бўйича Осиё кубоги 
мусобақаси ва халқаро гастрономик 
фестиваль, 24-27 октябрь кунлари Ўз-
бекистон ахборот-коммуникация тех-
нологиялари ҳафталиги, ноябрь ойида 
иқтисодий форум ва Туркий тилли дав-
латлар раҳбарларининг навбатдаги уч-
рашуви, Самарқанд ярим марафонини 
ўтказиш режалаштирилмоқда.

МАМЛАКАТИМИЗНИНГ 
ИЧКИ ВА ТАШҚИ ТУРИЗМ 

САЛОҲИЯТИ ЯНАДА ОШАДИ

Президентимиз раислигида 
жорий йил 19 сентябрь куни 
мамлакатимизнинг ички ва ташқи 
туризм салоҳиятини янада ошириш 
чора-тадбирлари юзасидан 
видеоселектор йиғилиши бўлиб 
ўтди. Унда мамлакатимизда 
соҳадаги ютуқлар ва йўл 
қўйилган камчиликлар чуқур 
таҳлил қилинди. Галдаги муҳим 
вазифалар белгилаб берилди. 

Сурхондарё вилояти туризм ва ма-
даний мерос бош бошқармасида бўлиб 
ўтган йиғилиш давлатимиз раҳбари 
кўрсатиб ўтган камчиликларни барта-
раф этиб, белгилаб берган вазифала-
рини сўзсиз бажариш масалаларига 
бағишланди. 

– Воҳамиз бой, жозибадор турис-
тик салоҳиятга эга, – деди вилоят ҳо-
кими ўринбосари – туризм ва мада-
ний мерос бош бошқармаси бошлиғи  
Ж. Тўраев ЎзА мухбири Холмўмин 
Мамат райимга. – Бу имкониятдан оқи-
лона фойдаланиш учун барча қулай-
ликлар яратилмоқда. Лекин вилоятда 
хорижий сайёҳларга хизмат кўрсатиш 
даражаси пастлиги, Шеробод, Олтин-
сой туманларида умуман туризм хиз-
матлари кўрсатилмагани билан му-
роса қилиб бўлмайди, албатта.  Катта 

туристик салоҳият билан бошқа ҳу-
дудлардан орқада қолишга ҳаққимиз 
йўқ. Президентимиз видеоселектор 
йиғилишида айтганларидек, туризм – 
бу ҳам инвес тиция, ҳам экспорт, ҳам 
янги иш ўринлари ва камбағалликни 
қисқартириш дегани.

Сурхондарё вилояти туризмнинг 
барча йўналишларида юқори салоҳи-
ятга эга ҳудуд. 561 та маданий мерос 
объекти, қадимий меъморчилик маж-
муалари мавжуд. Исломий ва буддизм 
зиёратгоҳларига бой. Эко, этно, тибби-
ёт, агро, гастрономик ва бошқа турис-
тик йўналишлари билан хорижлик-
ларда ҳам катта қизиқиш уйғотмоқда. 
Ҳаким Термизий, Султон Саодат, Исо 
Термизий мажмуалари ислом дини, 
Фаёзтепа, Қоратепа, Далварзин каби 
археологик ёдгорликлар будда динига 
итоат этувчи халқларни зиёратга чор-
ламоқда. Шифобахш булоқ сувлари, гў-
зал табиат манзаралари, қуёш нурига 
тўйинган мевалари, миллий таомлари 
ва ноёб ҳунармандлик буюмлари ҳам 
воҳанинг туристик жозибадорлигини 
таъминлашда муҳим ўрин тутмоқда. 

Вилоятга 2018 йилда 85 минг сайёҳ 
келган бўлса, жорий йилнинг 8 ойида 
128 минг 300 нафар чет эллик ва 593 
минг нафар маҳаллий туристлар воҳа 
билан яқиндан танишди. 

Қадимий ҳудудга хорижлик ва 
ички сайёҳлар оқимининг кенга йиб 
бораётгани жойларда замонавий 
меҳмонхона, ресторан, дам олиш ва 
кўнгилочар масканлар сонини кўпай-
тириб, хизмат кўрсатиш сифатини 
оширишни тақозо этмоқда. Бунга 
туризм экспорт ҳажми 2021 йилдаги 
12,6 миллион доллардан шу йилнинг 
8 ойида 21,6 миллион долларга ош-
гани ҳам яққол далилдир. Айни пайт-
да воҳада 54 та меҳмонхона, 152 та 
оилавий меҳмон уйлари, 8 та хостел 
сайёҳларга хизмат кўрсатмоқда. Шу-
нингдек, янги йилгача яна 13 та, келгу-
си йилда 44 та янги меҳмонхона ишга  
туширилади. 

Йиғилишда туристларга хизмат кўр-
сатиш соҳасида самарадорликни оши-
риб, янги иш ўринлари ташкил этиш, 
Термиз туманида “сафари” туризмини 
йўлга қўйиш, туризм соҳасида хизмат 
кўрсатаётган тадбиркорларни ҳар та-
рафлама қўллаб-қувватлаш, исломий 
ва буддавийлик зиёрати туризмига хо-
рижлик сайёҳларни кўпроқ жалб этиш 
учун тарғибот ишларини кучайтириш, 
сайёҳларнинг вилоятда кўпроқ қоли-
ши учун янги туристик пакетлар ишлаб 
чиқиш каби масалалар кенг муҳокама 
этилиб, тегишли чора-тадбирлар белги-
ланди. 

Фарғона вилоятида туризмни 
янада ривожлантириш борасида 
мавжуд имкониятлардан самарали 
фойдаланишга алоҳида эътибор 
қаратилмоқда. 

Ўзбекистон – туризм салоҳияти ул-
кан юрт, ундан оқилона фойдаланиш 
эса ҳар қачонгидан ҳам долзарбдир. 
Мамлакатимиз иқтисодиётида муҳим 
ўрин тутадиган бу тармоқни янада ри-
вожлантириш учун барча шароит ва 
имконият мавжуд. 

Фарғона вилоятида ҳам хорижлик 
ва маҳаллий сайёҳларга қулай ша-
роит яратиш, кўрсатилаётган сервис 
хизматлари сифатини янада яхши-
лаш борасида кенг кўламли ишлар 
амалга оширилмоқда. Жумладан, учта 
туристик марказ – Қўқон, Марғилон 
шаҳарлари ва Риштон туманида зарур 
қулайликлар яратилаётир. Нуфузли 
халқаро фестиваллар ўтказилаётган 
бу ҳудудларда туристик инфраструк-
турани ривожлантириш, катта-кичик 
меҳмонхоналар қурилишига алоҳида 
эътибор қаратилмоқда. Айни кунлар-
да Марғилонда анъанавий халқаро 
“Атлас” байрамига, Қўқонда халқаро 
ҳунармандчилик фестивалига қизғин 
ҳозирлик кўрилмоқда. 

Президент Шавкат Мирзиёев 
раис лигида 19 сентябрь куни мамла-
катимизнинг ички ва ташқи туризм 
салоҳиятини янада ошириш чора-тад-
бирлари юзасидан ўтказилган видео-
селектор йиғилишида аниқ вазифалар 
белгилаб берилди. Фарғона вилоятида 
5 та туман ва 3 та шаҳарни қамраб ол-
ган “Олтин водий сайёҳлик ҳалқаси”-
ни ташкил этиш ишлари ҳам бу бора-
да муҳим аҳамиятга эга. Давлатимиз 
раҳбари бундай лойиҳаларни бошқа 
ҳудудларда ҳам амалга ошириш, 
ташаб бускорларни молиявий ва таш-
килий қўллаб-қувватлаш зарурлигини 
таъкидлади.

Янгича ёндашув асосида “Олтин 
водий сайёҳлик ҳалқаси”ни ташкил 
этиш барчани қизиқтириши табиий. 
Хўш, унинг афзалликлари нимада?

– Вилоятга ташриф буюрган 
турист ларни аниқ маршрут асоси-
да кутиб олишни белгилаб олдик, 
– деди вилоят ҳокими ўринбосари 
Хуршиджон Аҳмедов ЎзА мухбири 
Маъсуджон Сулаймонов билан суҳбат-
да. – Тўрт кун мобайнида сайёҳларга 
қизиқарли манзиллар тақдим этила-

ди. Дастлабки куни сайёҳларни Қўқон-
да кутиб олиб, “Худоёрхон саройи”, 
“Даҳмаи шоҳон” мақбараси, “Нор-
бўтабек” мадрасаси ва Қўқон ҳунар-
мандлар маркази, “Қўқон Мароқанд” 
савдо-кўнгилочар марказларига 
олиб борилади. Биргина янги таш-
кил этилаётган Қўқон ҳунармандлар 
мажмуасидаги “Ҳунармандлар уйи”, 
80 ўринли меҳмонхона, гипермаркет, 
ресторан, масжидлар кунига ўртача 
550 нафар (йилига 200 минг нафар) 
меҳмонни жалб қилиши кутилмоқда. 
Данғара ва Бешариқ туманида ов ва 
“сафари” туризми таклиф қилинади. 
Иккинчи куни меҳмонларни Риштон-
даги “Халқаро кулоллар маркази”, 
“Ҳунармандлар маркази” туризм ком-
плексига олиб борамиз. Ундан кейин 
Олтиариқдаги агротуризм объектлари 
билан таништирамиз. Мавсумга қараб 
Қувадаги гулчилик, анор боғлари, Уч-
кўприкдаги лавандазор, Қувасойдаги 
мева боғларимиз, Фарғона туманидаги 
малина плантацияларини меҳмонлар-
га таклиф қилиш мумкин. Учинчи куни 
Фарғона тумани, Чимён қишлоғидаги 
санаторийда санатор-курорт ҳамда 
Водил шаҳарчасида гастрономик ту-
ризм билан таништирилади. Биргина 
Фарғона туманининг ўзида 10 та сана-

тория мавжуд. Куни кеча  “Чимён шаб-
бодаси” янги туризм ва эко дам олиш 
маскани ташкил этилди. 

Тўртинчи куни Фарғона шаҳридаги 
“Вайн-гарден” узумчилик-вино кор-
хонасига экскурсия уюштириб, кор-
хонанинг дам олиш масканига олиб 
борилади. Корхонада алоҳида вино 
дегустацияси омбори ҳам ташкил 
этилган. Шу куни Марғилон шаҳрида 
этно ва гастрономик туризм таклиф 
этилади. Марғилон шаҳридаги “Ҳунар-
мандлар маркази” ҳозирги кунда асо-
сий туризм объектларимиздан бирига 
айланган.

Ташриф буюрувчиларга шароит 
яратиш, уларни шаҳримизда кўпроқ 
олиб қолиш мақсадида “Ҳунарманд-
лар маркази” раҳбари Иброҳим Султо-
нов томонидан тарихий кўринишдаги 
“Карвонсарой” лойиҳаси амалга оши-
рилмоқда. Ҳозирда ушбу марказнинг 
ўзига йилига 55 минг нафар (кунига 
150 нафар) сайёҳ ташриф буюрмоқда.

“Олтин водий сайёҳлик ҳалқаси” 
яратилиши натижасида йилига ками-
да қўшимча 500 минг турист жалб эти-
лади.

Нурбек АБДУЛЛАЕВ, 
“O‘zbekiston bunyodkori” мухбири.

Наманган вилоятида хушҳаво, 
чиройли ва оромгоҳ масканлар 
оз эмас. Айниқса, Янгиқўрғон 
туманидаги Нанай қишлоғининг 
таърифи узоқларгача кетган. Бу 
ерда об-ҳаво ёзда салқин, қишда 
эса нисбатан илиқ. Шу боис, дам 
олиш мавсумини йил бўйи ташкил 
этиш мумкин. 

– Тоғ ён бағридаги бу сўлим макон 
ўзининг ёқимли иқлими билан юрт-
дошларимизга, ҳатто хорижликларга 
манзур бўлиб келмоқда, – деди туман 
қурилиш бўлими бошлиғи Элёр Эрга-
шев. – Кейинги йилларда бу ерда кат-
та ҳажмда бунёдкорлик ва ободончи-
лик ишлари амалга оширилди. Бунда 
биринчи навбатда дам олувчилар учун 
қулай шарт-шароит яратишга эътибор 
қаратилди. Албатта, ҳали бажарила-
диган ишлар кўп. Уларни пудратчи қу-
рилиш ташкилотлари ўз зиммаларига 
олган.

Бир неча кун аввал Нанайда бўл-
дик. Ҳозир ҳам кўплаб объектларда 
бунёдкорлик ишлари давом этаётгани-
ни кўрдик. Масалан, қишлоқнинг Дўст-
лик ҳамда Сой бўйи маҳаллаларидан 
оқиб ўтувчи Подшоотасой қирғоқла-
рини ободонлаштириш ишлари қизғин 
давом этмоқда. Бу ерда биринчи нав-

батда “Саломатлик йўлакчаси”ни 
барпо этишга киришилган. Тез орада 
тоғдан оқиб келадиган шарқироқ сой 
қирғоқларида чинакам оромгоҳ яра-
тилади. Мазкур мақсад учун 3 милли-
ард сўм ажаратилган. Бунёдкорлик 
ишларини “Mehnat Nuri” хусусий корхо-
насининг 40 нафардан ортиқ ишчи-хо-
димлари олиб боришмоқда. Умумий 
узунлиги 1 350 метр бўлган йўлакча 
сўлим масканга айланади. Бу ерда аҳо-
лининг мароқли дам олиши учун зарур 
шароитлар яратилади.

Умуман олганда, кейинги йиллар-
да туманнинг сайёҳлик салоҳиятини 
юксалтиришга катта эътибор қаратил-
моқда. Бунда Нанайдаги мавжуд им-
кониятлардан кенг фойдаланиш, янги 
инфратузилма тармоқларини барпо 
этиш биринчи ўринда турибди. Шу йил 
бошида қишлоқда 140 та уй меҳмон-
хоналари ҳамда 6 та йирик дам олиш 

масканлари бор эди. Ўтган салкам 
тўққиз ой мобайнида бу тармоқлар 
янада кенгайди. Хусусан, 80 дан ортиқ 
уй меҳмонхоналари ва 10 дан зиёд за-
монавий дам олиш масканлари барпо 
этилди.

Нанай туман марказидан эллик ки-
лометр олисда жойлашган. Унга олиб 
борадиган йўл ёқаларида тегишли ин-
фратузилма объектларини қуриш бўйи-
ча ҳам қатор ишлар амалга оширилди. 
Қирқдан ортиқ хизмат кўрсатиш шо-
хобчаси барпо этилди. Уларнинг ярми 
туну кун ишлаш имкониятига эга. Бу 
ҳам сайёҳлар эътиборини тортмай қол-
майди. 

– Куни кеча Президентимиз раҳ-
барлигида ўтказилган видеоселектор 
йиғилишида Ўзбекистонда сайёҳлик 
салоҳиятини ошириш юзасидан қатор 
тадбирлар белгиланди, – деди Туризм 
ва маданий мерос вазирлиги вилоят 
бошқармаси матбуот хизмати раҳбари 
Ҳамдамжон Мамадалиев. – Наман-
ганда бу соҳани ривожлантириш учун 
имкониятлар етарли. Тарихий ва меъ-
морий ёдгорликлар, сўлим масканлар 
жуда кўп. Фақат ҳамма ишни тизимли 
ташкил этиш лозим. Янгиқўрғонда ай-
нан шу йўлдан борилмоқда. Давлат 
берган имкониятлардан кенг фойда-
ланиб. тадбиркорларнинг маблағлари 
ҳам жалб этиляпти. Натижада Нанай 
қишлоғи каби жойларда ажойиб ту-
ризм масканлари юзага келмоқда.

Имкониятлардан оқилона 
фойдаланилади

Нанай оромгоҳлари чорлайди

“ОЛТИН ВОДИЙ 
САЙЁҲЛИК ҲАЛҚАСИ” 
ТАШКИЛ ЭТИЛМОҚДА

Райҳона ХЎЖАЕВА, 
“O‘zbekiston bunyodkori” мухбири.

Бугун жадаллик билан 
ривожланиб бораётган 
қурилиш индустрияси соҳа 
мутахассисларидан ҳам жаҳон 
стандартларига мос равишда 
фаолият олиб боришни талаб 
қилмоқда. Зеро, беш йил аввалги 
қурилиш ҳажми, сифати ва 
кўлами билан ҳозиргисининг 
ўртасида катта тафовут борлигини 
бугун нафақат қурилиш соҳаси 
вакиллари, балки ҳар бир 
юртдошимиз ҳис қиляпти, десак 
муболаға бўлмайди. Айни пайтда 
мамлакат иқтисодиётининг 
энг муҳим йўналиши сифатида 
қурилиш соҳасига катта эътибор 
қаратилиб, кенг имкониятлар 
яратилиши натижасида 
бунёдкорликда сезиларли 
даражадаги ривожланишларни 
кўриш мумкин. 

Қурилишда сон эмас, энг аввало, си-
фат биринчи ўринда туришини ҳисобга 
олсак, бугун юртимизда тез суръатда 
барпо этилаётган иншоотларнинг кел-
гуси авлодларга бекаму кўст хизмат 
қилишини таъминлаш долзарб вазифа-
дир. Бунда қурилиш соҳасида қўллани-
лаётган техник меъёр ва нормативлар-
нинг ҳам аҳамияти катта. Айни пайтда 
дунёнинг қурилиш саноати ривожлан-
ган мамлакатлари билан ҳамкорлик 
ўрнатилиб, соҳадаги тажрибаларни 
ўрганиш, керак бўлса уларни юртимиз 
қурилишларида қўллаш бўйича ҳам бир 
қатор амалий ишлар бажарилмоқда. 

Хабарингиз бор, 2021 йилдан буён 
Ўзбекистон Республикаси Қурилиш 
вазирлиги ҳамда Корея Республикаси-
нинг Корея қурилиш ва технологиялар 
институти (KICT)  ҳамкорлигида  “Ўз-
бекистон Республикаси шаҳарсозлик 
нормалари ва қоидаларини модерни-
зация қилиш” лойиҳаси амалга ошириб 
келинмоқда. Шунингдек, ушбу лойиҳа 
Ўзбекистон Республикаси Президенти-
нинг 2020 йил 27 ноябрдаги ПФ-6119-
сонли “Ўзбекистон Республикаси қури-
лиш тармоғини модернизация қилиш, 
жадал ва инновацион ривожланти-
ришнинг 2021 – 2025  йилларга мўл-
жалланган стратегиясини тасдиқлаш 
тўғрисида”ги ҳамда 2020 йил 13 март-
даги ПФ-5963-сонли “Ўзбекистон Рес-
публикасининг қурилиш соҳасида ис-
лоҳотларни чуқурлаштиришга доир 
қўшимча чора-тадбирлар тўғрисида”ги 
Фармонларида белгиланган стратегик 
топшириқлар ижросини таъминлаш 
мақсадида амалга оширилмоқда. 

KICT ходимларининг Қурилиш ва-
зирлиги қошидаги Қурилишда техник 
меъёрлаш марказига илк ташрифи 
чоғида бу борадаги мақсад ва вазифа-
лар белгилаб олинган эди. Унда КМК 
2.03.11-96 меъёрий ҳужжатининг 
“Корея лик мутахассислар талқинида” 
таҳлили ҳамда Шаҳарсозлик нормала-
ри ва қоидаларини 2022 – 2025 йиллар 
мобайнида модернизация қилиш бўйи-
ча “Йўл харитаси” ишлаб чиқиш, мавжуд 
шаҳарсозлик нормалари базасидаги 
250 та ШНКни оптимизацияси ва Корея 

тажрибасига асосан қурилишнинг янги 
йўналишлари бўйича ШНК яратиш каби 
масалалар юзасидан фикр алмашил-
ган. Хусусан, ихтисослаштирилган йўна-
лишлар ва шаҳарсозликнинг янги йўна-
лишлари, яъни, пассив уйлар бўйича, 
осмонўпар бинолар (высотные здания), 
осма кўприклар, ичимлик сув қувурла-
ри, чиқинди сув қувурлари, автомобиль 
йўллари, яшил ва инновацион энергия 
самарадор бинолар, шамол генератор-
лари, қуёш – ёруғлик генерациясига 
ихтисослаштирилган технологиялар, 
смарт хаус (ақлли уйлар) лойиҳаси ва 
технологияси ҳамда автотураргоҳлар, 
ёнғин хавфсизлиги бўйича меъёрий 
ҳужжатга қўшимчалар, қурилиш жараё-
нида вақтинчалик муассасалар қуриш 
технологияси каби йўналишлар бўйича 
янги нормативлар ишлаб чиқиш, ўзгар-
тириш ва қўшимчалар киритиш юзаси-
дан таклифлар билдирилган. 

Юқоридаги таклифлар орасида ўз-
бекистонлик мутахассисларнинг Ко-
реяга ташрифи уюштирилиб, қурилиш 
соҳасидаги тажрибасини ўрганиш ҳам 
белгиланган эди. Шу боис, лойиҳа дои-
расида Қурилишда техник меъёрлаш 
марказининг 10 нафар мутахассиси 
жорий йилнинг 13-27 август кунлари 
Корея Республикасида малака ошириш 
ва тажриба алмашиш мақсадида хиз-
мат сафарида бўлиб қайтишди. Деле-
гация аъзоларининг фаолияти KICT то-
монидан сермазмун ва юқори савияда 
ташкил этилган дастурга асосан амал-
га оширилди. Сафар давомида ишчи 
гуруҳи Кореянинг 20 га яқин дунёга та-
нилган йирик компаниялари, ташкилот 
ва қурилиш объектлари билан яқиндан 
танишдилар. 

Ташрифнинг илк кунида институт-
да ташкил этилган семинарда лойиҳа 
менежери жаноб Ким Жеунг Чо, KICT 
вице-президенти жаноб Ким Ҳеон Жун 
ва Корея халқаро пудратчилар уюшма-
си вице-президенти жаноб Ким ҳамда 
делегация аъзолари иштирокида “Ўзбе-
кистон Республикаси шаҳарсозлик нор-
малари ва қоидаларини модернизация 
қилиш” лойиҳасининг биринчи босқичи 
якунлари бўйича тақдимот намойиш 
этилди. Корея қурилиш стандартлари 
марказида ташкил этилган семинарда 

эса “Корея қурилиш кодлари ва стан-
дартлари” (Korea Construction Standards 
center and Korea Construction Standard 
codes) тўғрисида марказ мутахассиси 
Жу Еонг Геонг хоним томонидан тақди-
мот ўтказилди. KICT мутахассиси Жа-
ноб Ок Чи Еолнинг “Қурилиш сифати-
ни назорат қилиш ва сертификатлаш” 
тўғрисидаги тақдимоти ҳам лойиҳа 
қатнашчиларида катта қизиқиш уйғот-
ди. Ушбу тақдимотда баланд қаватли 
биноларни лойиҳалаш ва қуриш бўйича 
шаҳарсозлик нормалари ҳамда  қоида-
ларини ишлаб чиқишда KICTнинг ма-
лакали мутахассисларини жалб қилиш 
масаласи муҳокама этилди. Шунингдек, 
KICTнинг “Йўлларни бошқариш бўйича 
интеграциялашган тадқиқот кластери” 
раҳбари Жаноб Ким Сеунг Ҳюн томони-
дан намойиш этилган “Кореяда йўллар-
ни бошқариш тизими” тўғрисидаги тақ-
димот ҳам мутахассислар томонидан 
катта қизиқиш билан кутиб олинди. 

Делегация аъзолари KICTнинг экспе-
риментал тарзда қурилган “Zero carbon 
house” лабораториясида ҳам бўлишиб, 
энергия самарадор қурилиш матери-
аллари билан танишдилар. “Қурилиш 
конструкцияларини синаш лаборато-
рияси” (The structural testing laboratory)-  
га уюштирилган саёҳат ҳам қизиқарли 
бўлди. Лабораторияда “Қурилиш конс-
трукцияларини муҳандислик илмий 
тадқиқот бўлими” катта мутахассиси 
Жаноб Ким Ёунг Жин томонидан намо-
йиш этилган кўргазмали тақдимотда 
йўл қурилишида ишлатиладиган узунли-
ги 40 метр бўлган темир-бетон тўсинни 
динамик кучлар таъсирида мустаҳкам-
лигини синаш бўйича эксперимент ўт-
казиш жараёни тушунтириб берилди. 
“Муҳандислик илмий тадқиқот бўлими” 
профессори бошчилигида ташқи ойна-
лардан иссиқлик йўқолиши ва ойна-
ларнинг табиий ёруғлик ўтказувчанлиги 
синов лабораторияси ҳамда ташқи тў-
сиқ конструкцияларда ишлатиладиган 
материалларни товуш ва шовқиндан си-
наш жараёнлари ҳам кўрсатиб берилди. 

Шундан сўнг, делегация аъзолари 
“Incheon Smart Operation center” (Инче-
он ақлли бошқарув маркази)да бўлиш-
ди. Бу ерда ақлли шаҳар корпорацияси 
бошқарув ходими Эли Ошикава хоним 

томонидан Инчеон халқаро аэропор-
ти қурилиши билан танишгач, Инчеон 
эркин иқтисодий зонаси биносида бў-
либ, шаҳар бошқарув тизими ҳақида 
ҳам батафсил маълумотга эга бўлди-
лар. Корея марказлаштирилган иссиқ-
лик таъминоти (Korea district Heating 
Corporation) корпорациясида эса “Гло-
бал бизнес департаменти” бош менеже-
ри раҳбарлигида бир қатор мутахассис-
лар ишчи гуруҳ аъзоларини кутиб олиб, 
корхона фаолияти ва инфратузилмаси 
билан таништиришди. 

Бугун Корея давлати ўзининг қури-
лиш соҳасидаги улкан тажрибаси ва 
етук салоҳияти билан дунёга танил-
моқда. Мамлакатдаги бир-биридан ға-
ройиб архитектуравий кўринишга эга 
иншоотлар, ақлли шаҳарлар ва замо-
навий қурилиш материаллари ишлаб 
чиқаришга мўлжалланган йирик кор-
хоналар улкан бунёдкорлик асоси бў-
либ хизмат қиляпти. Сеул шаҳридаги 
осмонўпар бинолардан бири – “Lotte 
World Tower” биносига Сеул универси-
тети профессори Ким Даеилл бошчили-
гида ташриф буюрган делегация аъзо-
лари ҳам шундай фикрга келган бўлса, 
ажаб эмас.  

“Lotte World Tower” яъни, “Лотте дунё 
минораси” биноси Жанубий Кореянинг 
Сеул шаҳрида жойлашган. Унинг қури-
лиши 2009 йилда бошланиб, 2016 йил 
охирида ниҳоясига етказилган. 556 
метр баландликка эга бўлган ушбу бино 
123 қаватдан иборат. Делегация аъзо-
лари ушбу баланд  минорадан туриб, 
шаҳарнинг энг кўркам жойларини то-
моша қилишга муваффақ бўлишди. 

Сеул университетининг “Ақлли 
синф хона”сида бўлган делегация аъзо-
лари миллий қурилиш стандартлари, 
Кореянинг янги шаҳарчалари ва туман-
ларини ривожлантириш билан боғлиқ 
қурилиш тизимлари тўғрисидаги қи-
зиқарли маърузаларни тинглашди. 

“Kyung Won Эngineering Co.,Ltd” ком-
панияси вице президенти профессор 
Лее Wан-Жаенинг “Миллий қурилиш 
стандартлари тизимини яратиш жараё-
ни ва унда тизимни ишлаб чиқувчининг 
роли”, Даелим Университети Архитекту-
ра муҳандислиги бўлими профессори 
жаноб Квон О Cҳеолнинг “Кореяда ер 

ва шаҳарсозлик бўйича миллий қонун-
лар тарихи”, “Andus Engineering Co.LtD” 
компанияси директори жаноб Ҳонг 
Сеок Кининг “Шаҳарларни ривожланти-
ришнинг бош режасини тузиш тартиби”, 
“CNP DONGYANG GROUP” компанияси 
ходими жаноб У Вон Текнинг “Кўп қа-
ватли биноларнинг структуравий ти-
зими ва ғоялари” каби мавзулардаги 
маърузалар мутахассисларнинг қизғин 
муҳокамасига сабаб бўлди. Айниқса, 
“Кўп қаватли биноларнинг структура-
вий тизими ва ғоялари” мавзусидаги 
тақдимотда Кореяда юқори қаватли 
биноларни қуришда бино баландлиги-
га ёки қаватлар сонига чеклов ёки ли-
мит бор-йўқлиги ҳамда юқори қаватли 
бинолар учун алоҳида норматив ҳуж-
жат мавжуд ёки йўқлиги тўғрисидаги 
маълумотлар барчага бирдек қизиқар-
ли бўлди. Шунингдек, “Кўп қаватли би-
ноларнинг лойиҳалаш стандартлари 
ва қурилиш тизимлари стратегияла-
ри” мавзусида “HANIL Mechanical and 
Electrical Consultants Co.Ltd” (HIMES) 
компанияси бош директори жаноб Лее 
Жинёунгнинг маърузаси ҳам барчага 
маъқул бўлди. Унда Корея норматив 
ҳужжатларида юқори қаватли бинолар 
оралиғидаги масофа белгиланмаган-
лиги, лекин оддий бинолар орасидаги 
масофа ҳужжатларда акс эттирилгани 
ҳақида маълумот берилди.

Бундан ташқари, Кореянинг Очанг 
шаҳрида жойлашган “Korea Confirmity 
Laboratories” (KCL) (Корея мувофиқлик 
лабораториялари)га ташриф буюрган 
делегация аъзолари мудир Ким Cҳанг 
Ҳваннинг лаборатория йўналишлари 
бўйича ўтказган тақдимоти орқали 
комплекс ҳақида батафсил маълумотга 
эга бўлишди. 

– Кореяда шаҳарсозликни ривож-
лантиришга катта эътибор қаратила-
ди, – деди делегация аъзоси, Техник 
меъёрлаш марказининг Қурилишда 
халқаро нормалар, қоидалар ва стан-
дартларни ўрганиш, таҳлил қилиш ва 
жорий этиш бўлими бошлиғи Азизбек 
Нурмирзаев. – Юқори технологияли 
йўлдош шаҳарлар барпо этиш орқали 
мамлакатда демографияни бошқариш, 
ҳудудларни бир текис ривожлантириш 
яхши йўлга қўйилганини кўриш мум-
кин. Бунинг натижасида шаҳарлар ва 
қишлоқлар орасидаги тафовут йўқоти-
либ, йўлдош шаҳарлар катта шаҳарлар 
билан электрон бошқарув тизимига эга 
йўл-транспорт инфраструктураси орқа-
ли боғланган. Сафаримиз давомида 
Корея қурилиш соҳасидаги бу каби яна 
кўплаб жиҳатларни ўргандик. Келгуси-
да биз ҳам яратилаётган янги норматив 
ҳужжатларда ўрганганларимизни қўл-
лаб, юртимиз бунёдкорлигини янада 
ривожлантиришни мақсад қилганмиз.  

Кундан-кун соҳага жадаллик билан 
кириб келаётган янги технологиялар, 
нормативлар ва замонавий қурилиш 
материаллари туфайли ўсиб бораётган 
бунёдкорлик ишлари доимий ривожла-
нишни талаб қилиши бор гап. Демак, 
соҳа бу борада хориж тажрибаси ва му-
тахассисларининг малакасига ҳам тая-
нади. Жанубий Кореяга уюштирилган 
ушбу сафар ва ўрганилган тажрибалар 
ҳам келгусида ўз натижасини беришига 
ишонамиз.

Ҳилола ИСМАТОВА, 
“O‘zbekiston bunyodkori” мухбири.

Навоий вилоятининг Қизилтепа 
туманида 600 дан ортиқ ёшларни 
қамраб олиш имкониятига эга бўлган 
“Cambridge school” ўқув маркази 
биноси фойдаланишга топширилди. 
Таълим муассасасининг очилиш 
маросимида вилоят ва туман ҳокимлиги 
мутасаддилари, ёшлар ҳамда зиёлилар, 
кенг жамоатчилик иштирок этишди. 

Тадбирда сўзга чиққанлар мамлакатимиз-
да ёшларнинг таълим олиши учун олиб бори-
лаётган ислоҳотлар самараси, яратилаётган 
имкониятлар ҳақида сўз юритди. Иштирокчи-
лар янги қурилган марказдаги шароитлар би-
лан танишишди, замонавий жиҳозланган хона-
лар кўздан кечирилди. 

Таъкидлаш жоизки, “Cambridge school” 
ўқув марказида она тили, инглиз тили, рус 
тили, математика, физика, кимё, биология, та-
рих фанларидан абитуриентлар тайёрланади. 
Шунингдек, кичик ёшдаги болаларга ментал 

арифметика, мантиқий фикрлаш, шах-
мат, мактабга тайёрлов сабоқлари 
ўқитилади. Малакали мутахассислар 
томонидан халқаро IELTS сертифика-
тига тайёрлаш ишлари олиб борилиши 
назарда тутилган. 

Маълумот ўрнида айтиш жоизки, 
Давлат тест маркази хулосасига кўра, 
жорий 2022 ўқув йилида ОТМларга қа-
бул кўрсаткичлари бўйича Навоий ви-
лояти етакчилик қилиб 13 997 нафар 
битирувчининг 5 598 нафари талаба-
ликка қабул қилинган бўлса, шундан 
730 нафари қизилтепалик ёшлардир. 
Фойдаланишга топширилган таълим 

даргоҳи ушбу кўрсаткичлар сонини янада ор-
тишига, билимли ёшлар сафи ошишига хизмат 
қилиши билан аҳамиятлидир. 

Шунингдек, ўқув маркази ишга тушиши му-
носабати билан 20 та янги иш ўрни яратилди.

Шаҳарсозлик норма ва қоидаларини 
модернизация қилишда 

ЖАНУБИЙ КОРЕЯ ТАЖРИБАСИ

ТУҒИЛГАН КУНИНГИЗ  
МУБОРАК БЎЛСИН!

Сентябрь ойининг шу кунларида 
таваллуд айёмини нишонлаётган

Жиззах вилояти Қурилиш соҳасида ҳудудий на-
зорат инспекцияси Ижро интизоми ва мурожаатлар 
билан ишлаш бўйича мутахассиси Чарос Джураева,

Самарқанд вилояти Қурилиш соҳасида ҳудудий 
назорат инспекцияси етакчи мутахассиси Меҳрид-
дин Ражабалиев,

Хоразм вилояти Қурилиш соҳасида ҳудудий 
назорат инспекцияси Қурилиш-монтаж ишлари 
устидан назорат бўлими бош инспектори Наримон 
Кенжаевларни таваллуд куни билан чин дилдан му-
боракбод этамиз.

Уларга сиҳат-саломатлик,  
узоқ умр, оилавий хотиржамлик, мустаҳкам 

соғлиқ тилаймиз!

“Cambridge school” янги бинода


